«ՀՀ կառավարության 2022 թվականի   հոկտեմբերի 6-ի N  1568–Լ որոշման մեջ փոփոխություն կատարելու մասին» ՀՀ կառավարության լոկալ որոշման նախագծի վերաբերյալ


	
	Առաջարկության հեղինակը, ստացման ամսաթիվը
	Առաջարկության բովանդակությունը
	
Եզրակացություն
	
Կատարված փոփոխությունը

	
	1. «Իրավունքի զարգացման և պաշտպանության հիմնադրամ»
	Ընդունելով Նախագծում տեղ գտած փոփոխված ռազմավարության գործողությունների ծրագրում տեղ գրած գործողությունների կարևորությունը՝ անհրաժեշտ ենք համարում որոշ հանձնառությունների մասով կատարել հստակեցումներ/լրացումներ՝ դրանց շրջանակում կարևոր բաղադրիչներ ընդգրկելու և հետագայում տարընթերցումներից խուսափելու նպատակով։ Այսպես․
1. Առաջարկվում է գործողությունների ծրագրի «ԲԱՑ ԵՎ ԹԱՓԱՆՑԻԿ ԱՐԴԱՐԱԴԱՏՈՒԹՅՈՒՆ» բաժնի «Հանձնառության հակիրճ նկարագիրը» տողում, «ինչպես նաև բոլոր դատական գործերի» բառերից հետո լրացնել «այդ թվում՝ դատական երաշխիքների վարույթների» բառերը։ Այս լրացում-հստակեցումն անհրաժեշտ է, որպեսզի դատական համակարգի հաշվետվողականության և թափանցիկության ապահովման, համապարփակ վիճակագրության վարման պահանջն ապահովվի ոչ միայն գործերի ըստ էության քննության վարույթներով, այլ նաև պակաս կարևորություն չունեցող մյուս վարույթների մասով, այնինչ Նախագծի 2 գործող խմբագրության մեջ առկա շարադրանքը կարող է որոշակի տարընթերցման տեղ թողնել՝ վերը նշված վարույթները «բոլոր դատական գործերի» արտահայտության մեջ ներառված լինելու/չլինելու մասով։
2. Միևնույն ժամանակ առաջարկվում է գործողությունների ծրագրի «ԲԱՑ ԵՎ ԹԱՓԱՆՑԻԿ ԱՐԴԱՐԱԴԱՏՈՒԹՅՈՒՆ» բաժնի «Հանձնառության հակիրճ նկարագիրը» տողի «ա)» ենթակետում «գործերի տեսակներ, դատավորներ, ժամկետներ» բառերից հետո լրացնել «այդ թվում՝ ըստ գործերի քննության ողջ տևողության» բառերը։ Սույն լրացման անհրաժեշտությունը պայմանավորված է նրանով, որ գործողությունների ծրագրում մի կողմից նշված է, որ, գործող իրավակարգավորումների համաձայն, հաշվետու ժամանակահատվածում ավարտված գործերի քննության միջին տևողության որոշման ցուցիչները երկուսն են, այն է՝ նիստերի քանակ և ժամանակ (հաշվարկի միավոր` ժամ), այնուամենայնիվ, չի ուրվագծվում այս վիճակագրական ցուցիչների կատարելագործման միջոցը։ Հարկ ենք համարում ընդգծել, որ գործող երկու ցուցիչները հնարավորություն չեն տալիս ստանալու գործերի քննության տևողության վերաբերյալ իրական և առավել արդիական տեղեկատվություն և բավարար չեն գործերի քննության տևողության ողջամտությունը գնահատելու համար, ավելին, նշված վիճակագրական տվյալի հավաքման անհրաժեշտությունը բխում է նաև միջազգային չափորոշիչներից, մասնավորապես Եվրոպայի խորհրդի Արդարադատության արդյունավետության եվրոպական հանձնաժողովի (CEPEJ) հաստատած դատական վիճակագրության վերաբերյալ ուղենիշներից:
	Ընդունվել են բոլոր փոփոխությունները:
	Կատարվել է համապատասխան փոփոխությունները նախագծում:

	
	2. «Թրանսփարենսի Ինթերնեշնլ Հակակոռուպցիոն Կենտրոն» ՀԿ
	1. Ընդհանուր առմամբ նվերների ընդունման և տնօրինման մասով ներկայացված նախագիծը ընդունելի է։ Միակ նկատառումը վերաբերում է «պետական գույքի կառավարման մասին» ՀՀ օրենքի նախագծի անցումային դրույթներին, որով նախատեսվում է, որ «Սույն օրենքից բխող ենթաօրենսդրական նորմատիվ իրավական ակտերն ընդունվում են, այդ թվում՝ պետական գույքի օտարման և նվիրաբերության կարգերում համապատասխան փոփոխությունները կատարվում են մինչև 2024 թվականի փետրվարի 1-ը», որը, կարծում ենք, շատ երկար ժամանակահատված է։ Առաջարկում ենք այդ աշխատանքնեը ավարտել 2023-ին, որպեսզի 2024-ից սկսի գործել։


	1. Հանրային ծառայողների կողմից ստացված նվերները որոշ դեպքերում պետության սեփականություն դանալու վերաբերյալ դրույթները փոփոխվել են 2022թ դեկտեմբերին։ Նշված փոփոխություններն ուժի մեջ են մտել, սակայն դեռևս չեն գործում և գործելու են միայն ԿԿՀ-ի կողմից համապատասխան կարգերն ընդունվելուց հետո։ Կարգերի ընդունման վերջնաժամկետը 2024թ․ փետրվարի 1-ն է։
Այսինքն՝ պետության սեփականությունը դարձող նվերի տնօրինման կարգավորումներն օբյեկտիվորեն չեն կարող գործել այնքան ժամանակի, քանի դեռ չեն գործում նվերը պետության սեփականությունը դառնալու վերաբերյալ դրույթները։

[bookmark: _GoBack]Նախագիծն ուժի մեջ մտնելու համար սահմանվել է նույն ժամկետը, որը սահմանված է վերոնշյալ կարգերն ընդունվելու համար, որպեսզի ամենաուշը 2024թ․ փետրվարին ունենանք հանրային ծառայողների ստացած նվերների վերաբերյալ ամբողջությամբ գործող օրենսդրական կարգավորումներ։ Նշված ժամկետը առավելագույն ժամկետ է, Արդարադատության նախարարությունն իր իրավասության սահմաններում կձեռնարկի քայլեր, որպեսզի ապահովի նշված օրենքների գործողությունն ավելի վաղ։

	

	
	 
	2. Առաջարկում ենք «Մասնակցային բյուջե» հարթակը միգուցե դարձնել e-draft-ի ենթաբլոկներից մեկը։ Անհրաժեշտ է ավելացնել հետադարձ կապի բաղադրիչը՝ այն է ունենալ ներկայացված առաջարկությունների վերաբերյալ ոչ միայն ֆորմալ պատասխան՝ «ընդունաված է», «ի գիտություն է ընդունված», «չի ընդունված» պատասխաններով, այլև տալ հիմնավորումներ թե ինչու չի ընդունված և ինչ է նշանակում ի գիտություն ընդունել։ 
Ինչ վերաբերում է համակարգի ֆորմալ կողմին։ Այն քննարկում չէ, այլ կարծիքների հավաքագրում և պատասխանների ներկայացում՝ առանց քննարկման և փաստերի ու հիմնավորումների։ Երկխոսությունը, փաստերի համադրումները, դիրքորոշումների պարզեցումը և վերջապես էմոցիաները, որոնք բնորոշ են քննարկումներին և «համոզելու արվեստ»-ի հմտությունների ներկայացումը էլեկտրոնային համակարգում դժվար է արտացոլել։ Այդ իմաստով, ցանկալի է, որ բյուջետային ծրագրերի քննարկումները կազմակերպվեն կենդանի հաղորդակցման պայմաններում՝ պահպանելով կարծիքների, առաջարկությունների  հավաքագրման,  դրանց ամփոփման, հրապարակայնության ապահովման, վերջնական արձանագրությունների,  
դիրքորոշումների ու մոտեցումների տարբերությունների ներկայացումը արձանագրելով էլեկտրոնային համակարգում։

	2. «Մասնակցային բյուջե» հանձնառության նպատակը ոլորտային նախարարությունների բյուջեների նախագծի ձևավորման համար հավաքագրել գաղափարներ և կարծիքներ, իսկ e-draft հարթակում տեղադրվում են արդեն նախարարությունների կողմից մշակված նախագծերը: Բացի այդ, հանրային քննարկումների հարթակը չի տալիս հնարավորությունը իրականացնելու հանձնառությամբ ստանձնած նպատակները:
Դեմ առ դեմ քննարկումների առաջարկը ընդունվել է Ֆինանսների նախարարության կողմից և կներառվի նոր հարթակի բնութագրում:
	



